
Viltu færa í One

Og mögulega er þetta sett til kynningar inná skipulagsnefndarfund … ?

Amk inná næsta bæjarstjórnarfund. Til kynningar

 

Með kveðju,

 

Björg Ágústsdóttir

bæjarstjóri

bjorg@grundarfjordur.is

 

Grundarfjarðarbær

Borgarbraut 16, 350 Grundarfjörður

Sími 430 8500

www.grundarfjordur.is

Grundarfjarðarbær á Facebook

From: Eggertsson, Sigurdur Mar  
Sent: fimmtudagur, 5. janúar 2023 13:29 
To: Björg Ágústsdóttir ; Sigurlaug R. Sævarsdóttir  
Cc: Byggingarfulltrúinn í Grundarfirði ; Skipulag ; Sigurður Már Eggertsson  
Subject: Fræðslupóstur persónuverndarfulltrúa - birting sveitarfélaga á innsendum athugasemdum við 
deiliskipulag á vefsíðu

 

Góðan dag.

 

Meðfylgjandi er stutt yfirferð yfir úrskurð Persónuverndar í máli þar sem kvartað var yfir birtingu 
sveitarfélags á innsendri athugasemd við tillögu að tilteknu deiliskipulagi á vefsíðu þess, en hún innihélt 
nafn og kennitölu hans.  

 

Málið er góð áminning um að nauðsynlegt sé að tryggja að öll vinnsla persónuupplýsinga, á vegum 
ábyrgðaraðila, samrýmist vönduðum vinnsluháttum og fari að kröfum meginreglna persónuverndarlaga, til 
dæmis um meðalhóf og lágmörkun gagna. Þá varpar málið einnig ljósi á mikilvægi þess að sanngirni og 
gagnsæis sé gætt við vinnslu persónuupplýsinga, s.s. með lögboðinni fræðslu til hinna skráðu um vinnslu 
persónuupplýsinga. Séu ekki gerðar viðeigandi ráðstafanir til að tryggja gagnsæi um þá vinnslu sem fer 
fram í starfsemi ábyrgðaraðila getur vinnsla persónuupplýsinga ekki talist hafa farið fram með 
sanngjörnum og gagnsæjum hætti gagnvart hinum skráðu.

 

Ekki hika við að hafa samband ef einhverjar spurningar vakna.  

 

Nýleg ákvörðun Persónuverndar

Ákvörðun um birtingu sveitarfélags á innsendri athugasemd við deiliskipulag á 
vefsíðu



 

Persónuvernd hefur úrskurðað í máli þar sem kvartað var yfir birtingu Reykjavíkurborgar á innsendri athugasemd kvartanda vegna tillögu umhverfis- og skipulagsráðs að tilteknu deiliskipulagi á vefsíðu borgarinnar, en athugasemdin innihélt nafn og kennitölu hans. Niðurstaða Persónuverndar var sú að birtingin sem slík gæti talist heimil á grundvelli 5. tl. 9. gr. persónuverndarlaga, þ.e. að vinnslan geti talist nauðsynleg vegna verks sem unnið er í þágu 
almannahagsmuna. Hins vegar taldi Persónuvernd að Reykjavíkurborg hafi skort heimild samkvæmt lögunum til að birta upplýsingar um kennitölu kvartanda þar sem birting umræddra upplýsinga var ekki talin nauðsynleg í þágu tilgangs vinnslunnar.

 

Þá var það niðurstaða Persónuverndar að ekki hefði verið gætt að meginreglum laganna við vinnsluna, en Persónuvernd vísaði til þess að ekki hefði verið gætt að skilyrði um gagnsæi þar sem fræðsluskyldan hefði ekki verið virt af hálfu borgarinnar. Í því sambandi þótti ekki fært að líta svo á að kvartandi hefði fengið vitneskju um birtinguna á þeim grundvelli að hún ætti sér stoð í gildandi lögum, sbr. undanþáguákvæði 4. mgr. 13. gr. GDPR. Var því lagt fyrir 
Reykjavíkurborg að afmá kennitölu kvartanda og veita framvegis fræðslu í samræmi við persónuverndarlögin og reglugerðina.

 

Í samræmi við niðurstöðu Persónuverndar í framangreindu máli leggur persónuverndarfulltrúi til að sveitarfélagið birti fræðslutexta á heimasíðu sinni, n.t.t. á vefsvæði sem ætlað er skipulagi, þar sem einstaklingar fá fullnægjandi fræðslu, í samræmi við ákvæði persónuverndarlaga, þar sem þeir eru m.a. upplýstir um að innsendar umsagnir eða athugasemdir þeirra við skipulag verði birtar óbreyttar á heimasíðu sveitarfélagsins áður en einstaklingar senda inn umsögn/athugasemd við skipulag til sveitarfélagsins. 
 
  
 

Þá leggur persónuverndarfulltrúi jafnframt til að sveitarfélagið skoði nánar, til að tryggja fylgni við persónuverndarlög, einkum meginreglum laganna um meðalhóf og lágmörkun gagna, hvort birting innsendra umsagna/athugasemda sem innihalda persónuupplýsingar sé nauðsynleg til að ná fram tilgangi vinnslunnar. 
 
  
 

Sé tilgangur birtingar umsagna og athugasemda einstaklinga við skipulag á vefsíðu sveitarfélagsins að tryggja lögbundið samráð við almenning, og þar með efla og auka gagnsæi í stjórnsýslunni, þá verður ekki séð að birting persónuupplýsinga á borð við kennitölu, símanúmer og netfang einstaklinga hafi sérstaka þýðingu í því sambandi og því ekki nauðsynleg í samræmi við það sem að framan hefur verið rakið. 
 
  
 

Að framangreindu sögðu leggur persónuverndarfulltrúi til að sveitarfélagið tryggi að efni innsendra umsagna og athugasemda sé yfirfarið fyrir birtingu og gangi þar með úr skugga um að birtingin samrýmist lögum, t.d. með því að afmá persónuupplýsingar á borð við kennitölu einstaklinga úr innsendum umsögnum eða athugasemdum fyrir birtingu á vefsíðu sveitarfélagsins.   

